
Editorjal - 





GHADDIET SENA





Sena ilu, dan il-Kunsill kien ghadu ser jibda’ jiffunzjona.  Wara granet ta’ kampanja elettorali - bit-tahbit kollu taghha, l-elettorat ta’ Kercem u Santa Lucija tefa’ l-vot tieghu sabiex elegga l-hames kunsilliera li issa qed imexxu l-lokalità taghna.





Wara sena ta’ hidma u ppjanar, l-Kunsill Lokali Kercem illum jinsab f’posizzjoni li jibda’ jwettaq il-pjan li hejja.   Pjan li jiswa hafna flus.  Il-flus li huma tant importanti sabiex il-Kunsill Lokali jkun jista’ jwettaq il-progetti tieghu.  Matul is-sena li ghaddiet, il-Kunsill qaghad hafna attent kif jintefqu l-flus.  Nittama li f’harga ohra ta’ dan il-fuljett inkunu nistghu nippublikaw kif u fejn infaqna l-flus matul l-ewwel sena ta’ dan il-Kunsill.  





Ma’ dan il-fuljett, qed inqassmu wkoll Kwestjonarju dwar il-Kunsill.  Inheggukom sabiex timlew dan il-kwestjonarju u b’hekk tkunu qed tghinuna aktar fit-tfassil tal-pjan ta’ hidma taghna fl-ahjar interess taghkom.





Joe Grima


Sindku

































































IRBAHNA L-PREMJU - “SEBBAH PAJJIZEK 2001”


Ghall-ewwel darba fl-istorja tal-Kunsill Lokali Kercem, gejna ppremjati bl-ewwel premju fil-Kompetizzjoni “Sebbah Pajjizek 2001” organizzata mid-Dipartiment tal-Kunsilli.  Il-Kunsill rebah dan il-premju permezz tat-tisbih li kien sar mill-ewwel Kunsill meta sebbah l-isqaq li hemm magenb il-Knisja Parrokkjali.  Ta’ min jghid grazzi lis-Sinjuri Marija Vella u Sylvia Pace li jghixu f’dan l-isqaq ta’ l-isforz taghhom sabiex izommuh nadif u anke jiehdu hsieb it-tisqija tal-pjanti li jsebbhuh.


Il-premju nghata mill-Ministru tal-Gustizzja u Gvern Lokali Dr. Austin Gatt lis-Sindku Joe Grima f’cerimonja li saret fi Gnien is-Serenità f’Santa Lucija Malta nhar il-Gimgha 19 ta’ Ottubru 2001.





(CAPTION GHAR-RITRATTI MA’ DIN L-ISTORJA)


Dehra ta’ parti minn Sqaq San Girgor, rebbieh tal-premju “Sebbah Pajjizek”





KISI TA’ PASSAGG GHALL-BDIEWA


Il-Kunsill Lokali huwa konvint li jibqa’ jghin lil-bdiewa u rahhala Kercmin bil-mezzi limitati tieghu.  GHalhekk,  matul Ottubru 2001 il-moghdija maghrufa bhala Tal-Boroz, li hija frekwentata minn diversi bdiewa, u li kienet fi stat tal-biki giet miksija bil-konkos u anke twessghet l-aktar parti dejqa taghha.  Nittamaw li nkunu f’pozizzjoni li nghinu aktar bdiewa bi progetti bhal dan.  Fil-fatt nhar il-25 ta’ Settembru 2001, l-Kunsill applika ghal ghajnuna mill-Unjoni Ewropeja fi skema li permezz taghha nistghu nakkwistaw fondi sabiex inkunu nistghu nkomplu bi progetti bhal dan.





(CAPTION GHAR-RITRATTI MA’ DIN L-ISTORJA)


Ir-ritratti juru il-moghdija ‘tal-Boroz’ kif giet wara li nksiet bil-konkos.








 BUS STOPS U L-HINIIET TAT-TRASPORT 


F’KERCEM U SANTA LUCIJA





Il-Bus Stops li ghandna fir-rahal taghna huma dawn li gejjin.  Ix-xarabanks jieqfu biss f’dawn il-postijiet:





Triq 13 ta’ Dicembru, Santa Lucija (il-Qasam)


Triq Bir Rix (kantuniera ma’ Pjazza Santa Lucija) 


Triq Santa Lucija (hdejn it-torri)


Triq Santa Lucija (faccata ta’ Triq l-Ghadira)


Triq Santa Lucija (hdejn in-nicca tal-Patri)


Triq Dr. Anton Calleja (hdejn il-Kunvent tas-Sorjiet Karmelitani)


Triq San Girgor (quddiem il-Knisja)


     8.  Triq Madre Margerita Debrincat (magenb Gnien Censu Xiberras)


     9.  Triq Kercem (fuq l-arkata tal-Bajjada)





Il-Hinijiet tat-Trasport minn u lejn Kercem huma dawn:  Numru tar-Rotta - 14


  6.45am  Tghaddi minn Santa Lucija, Kercem, Cawla, Munxar, Sannat u tasal l-


                Industrial Estate.


  7.15am  Tghaddi minn Santa Lucija u Kercem via Victoria.


  9.00am  Titlaq minn Victoria lejn Santa Lucija u Kercem.


10.00am  Titlaq minn Victoria lejn Santa Lucija u Kercem.


  4.00pm  Titlaq mill-Industrial Estate, Victoria, Cawla, Sannat, Munxar, Santa Lucija 


                u Kercem.








IL-PROGETT TA’ L-GHADIRA


minn Carmel Grima - Segretarju Ezekuttiv

















avvizi mportanti:


Hadd m’ghandu johrog SKART BARRA aktar minn siegha qabel jigi t-trakk.  Il-Gbir jibda’ fil-5.00pm.


Is-Servizz ta’ Gbir ta’ Skart Goff kull nhar ta’ Sibt ser jibqa’ jsir bejn il-11.00am u l-5.00pm.  It-trakk ikun quddiem l-iskola.








MADRE MARGERITA DEBRINCAT


GIEH LIL KERCEM


minn Fr. Mario Grech





Fost il-Kercmin li bis-sehem taghhom fin-nisga ta’ l-istorja ghamlu gieh mhux biss lil Kercem imma wkoll lil GHawdex, teccella l-figura ta’ Madre Margerita Debrincat.  Imwielda f’Kercem fit-28 ta’ Novembru 1862, minn genituri Kercmin, Mikelang u Katerina nee Gauci, propju fit-22 ta’ Jannar li ghadda, hija ghalqet 50 sena mejta.





Flimkien ma’ Dun Guzepp Diacono hija waqqfet l-ikbar kongregazzjoni tas-sorijiet li qatt originat mill-gzejjer taghna, il-Kongregazzjoni tas-Sorijiet Frangiskani tal-Qalb ta’ Gesù.  Kienet Madre Margerita li bdiet tiftah il-kunventi ta’ dawn is-sorijiet ‘l hinn mix-xtut ta’ pajjizna.





Stinkat biex is-sorijiet tal-Kongregazzjoni taghha jifthu skejjel biex jilqghu t-tfal, specjalment lil dawk gejjin minn familji bil-bzonn.





Fuq il-passi ta’ Dun Guzepp Diacono, kompliet tghallem il-bizzilla mill-kunventi taghha halli tghin lill-mara GHawdxija taqla xi haga aktar ghall-familja.





Hegget lis-sorijiet biex jaghtu attenzjoni lit-tfajliet u filwaqt li jippreparawhom ghal-hajja, joffrulhom lezzjonijiet tal-hjata, rakmu, muzika u arti.





GHarfet il-bzonn li hi u s-sorijiet taghha jkunu presenti fid-djar tat-tfal, bhalma kien l-Istitut ta’ San Guzepp u l-Istitut ta’ Fra Diegu, it-tnejn fil-Hamrun, Malta.





L-imhabba li kellha lejn l-emigranti Maltin u GHawdxin, waslitha biex tibghat lis-sorijiet taghha f’Korfu fil-Grecja, biex jiehdu hsieb lil dawk il-Maltin li emigraw hemmekk minhabba xoghol.





Din il-hidma flimkien ma’ hajja ta’ spiritwalità profonda ghamlu mill-Madre Margerita kandidata ghall-Beatifikazzjoni.  Infatti, minn sentejn ‘l hawn il-kawza ghall-beatifikazzjoni ta’ din il-Qaddejja t’Alla qed tigi studjata mill-Kongregazzjoni ghall-Qaddisin fil-Vatikan.





Li kieku “Gieh Kercem” huwa rikonoxximent li jista jinghata lil xi hadd wara mewtu, min hu idonju aktar minn Madre Margerita?!








L-ANZJANI KERCMIN F’MALTA


Dan ir-ritratt ittiehed fl-Imdina, waqt il-Harga li saret f’Malta ghall-Anzjani Kercmin nhar l-Erbgha 10 ta’ Ottubru 2001.  Kienet harga memorabbli li matulha l-Anzjani flimkien mas-Sindku Joe Grima, zaru l-Birerija ta’ Farsons, il-Casino di Venezia fil-Birgu, il-Monasteru fejn ghexet il-Beata Adeodata Pisani fl-Imdina u rajna wkoll il-Madonna tal-GHar fir-Rabat.  Il-harga f’Malta bdiet b’quddiesa minn Mons. Girgor Vella fil-Kappella tal-Museum fil-Blata l-Bajda u zjara lill-qabar tal-Beatu Dun Gorg Preca u f’nofs in-nhar l-Anzjani kellhom ikla tajba f’ristorant f’Wied il-GHajn.  





(CAPTION GHAR-RITRATT)


Is-Sindku flimkien mal-grupp ta’ Anzjani waqt il-Harga li kienet organizzata ghalihom f’Ottubru li ghadda.








www.kercem.gozo.com


F’Lulju li gej, il-Kunsill Lokali Kercem, qieghed jippjana li jinawgura l-Website Ufficjali tieghu fuq l-Internet.  Din ser tkun bicca xoghol kbira, li meta tkun lesta minbarra li ser isservi ta’ minjiera ta’ taghrif dwar ir-rahal taghna u dak kollu li ghandu x’jaqsam mieghu, ghandha sservi wkoll ta’ mezz sabiex noholoqu link bejnietna u l-emigranti taghna li jinsabu mxerrdin ma’ l-erba irjieh tad-dinja.


Dawk kollha li jixtiequ jirreklamaw fuq din il-website huma mitluba li javvicinaw lis-segretarju tal-Kunsill kmieni kemm jista’ jkun.








TINSIEX TIMLA’ U TIBGHATILNA LURA  L-KWESTJONARJU LI QED NIBGHATU MA’ DAN IL-FULJETT.  DAN QED NAGHMLUH FL-AHJAR INTERESS TIEGHEK














